
21 қыркүйек 2019 жыл 

«БЖЗҚ» АҚ-дағы «Ашық есік күні» 

         

 «Ашық есік күні» Бірыңғай жинақтаушы зейнетақы қорының салымшылары үшін 

дәстүрлі түрде өткізілуде. Бүгін халықпен кезекті кездесу өтті, ал басты күн тәртібіндегі 

тақырып – «Ерікті зейнетақы жарналары».  

 

Бұл тақырып кездейсоқ таңдалған жоқ, себебі ерікті зейнетақы жарналары келешекте 

еңбек сіңірген демалысқа шыққан кезде азаматтар үшін қосымша қаржылық қолдау бола алады. 

Ерікті зейнетақы жарналарының басты артықшылығы – салымшы өзі үшін отбасы 

бюджетіне ыңғайлы соманы анықтап, шотқа салуға құқылы. Бұл жерде аударым сомасы ғана 

емес, олардың жүйелілігі де маңызды. Кездесуде заңды тұлғалардың өз қызметкерлері үшін 

ақшаны ерікті түрде қалай сала алатынын білгісі келетін түрлі компаниялар өкілдерінің көп 

болғанын атап өткіміз келеді.  

Жеке тұлғалардың үшінші тұлғалар үшін ерікті жарналар салу мәселесіне де көңіл бөлінді. 

Көбіне бұл рөл жақындар немесе туғандар үлесіне тиіп жатады, мысалы, үй шаруасындағы өз 

жұбайының зейнетақы шотын толтыратын жолдасы, қазір жұмыс істей алмайтын ата-анасы үшін 

ерікті жарналар салатын балалары немесе басқа туысқандары және үшінші тұлғалар.  

Ерікті зейнетақы жинақтарын жалпы зейнет жасынан әлдеқайда ертерек – 50 жастан 

бастап пайдалануға болатынына ерекше көңіл бөлінді. Бұл туралы толық ақпаратты 

https://www.enpf.kz/ru/services/recipient/voluntary-benefits.php сілтемесі арқылы біле аласыздар.  

 «Ашық есік күніне» келген адамдар зейнетақы калькуляторы арқылы өз зейнетақысын 

міндетті жарналарды ескеріп есептеп қана қоймай, ерікті жарналар салғаннан кейінгі мүмкін 

пайданы да есептеп көрді.  

«БЖЗҚ» АҚ филиалдарының барлығында іс-шараға қызығушылықпен көп адам қатысып 

жандандыра түсті. 

«Ашық есік күнінің» соңында қатысушылардың барлығына бағалау сауалнамасы арқылы 

өз тілектері мен ескертулерін айту мүмкіндігі беріледі. Олардың барлығы жуырда міндетті түрде 

ескерілетін болады.  

